
 2025/01/24ko prentsa-oharra 

 
ESTABLEZIMENDU TURISTIKO HARTZAILEEN INKESTA. Hotelak izan ezik. 2024ko abendua 

 

Euskal AEko landa-ostatuetako sarrerak % 0,3 jaitsi dira 
2024an; apartamentu turistikoetan, berriz, % 21,4 igo dira 

 
Atzerritar jatorriko ostatu-gauen kopuruaren urteko hazkundea % 3,2koa izan da 
landa-ostatuetan eta % 31,5ekoa apartamentu turistikoetan 
 
Euskal AEko landa-ostatuetan, 2024. urte osoan, okupazio-aldagaiek 2023. urteko emaitzen 
antzekoak izan dituzte: % 0,3 jaitsi dira sarrerak eta % 0,2 gaualdiak. Horrela, Eustaten datuen 
arabera, landa-ostatuetako sarrerak 172.341 izan dira 2024an, eta gaualdiak 445.501. 
 
2024an sarrerak % 8,2 gehitu dira Araban; Gipuzkoan eta Bizkaian, berriz, jaitsi egin dira (% 1,8 eta 
% 2,7, hurrenez hurren). Antzera, Araban gaualdiak % 3,0 igo dira 2024an; Gipuzkoan eta Bizkaian, 
berriz, % 0,1 eta % 2,1 jaitsi dira, hurrenez hurren. 
 
Atzerriko bisitariak Euskal AEko mota horretako establezimenduetako sarrera guztien % 25,9 izan 
ziren 2024an, 2023an baino % 3,2 gehiago. 
 

 
 
Euskal AEko landa-ostatuetako batez besteko egonaldia 2,58 egunekoa izan da, 2023koaren 
berdina. Okupazio-maila, bestalde, % 29,2an kokatu da plazen arabera neurtuz gero, eta % 33,9an 
gelen arabera neurtuz gero: aurreko urtearen aldean ehuneko 0,3 eta 1,1 puntu igo dira, hurrenez 
hurren. 

Euskal AEko apartamentu turistikoen 2024. urteko balantzean hobekuntza ikusten da 2023tik, 
bai sarreren kopuruan, bai gaualdien kopuruan. Guztira 214.157 sarrera eta 719.936 gaualdi izan 
dira urte osoan, eta 2023. urtearekiko urteko hazkundeak % 21,1 eta % 14,8ra iritsi dira, hurrenez 
hurren. 
 

 
 
2024an guztira jasotako gaualdiak igo egin dira hiru lurraldeetan 2023an zenbatetsitakoekin 
alderatuta, intentsitate desberdinarekin bada ere. Sarreren kasuan, ordea, portaera ez da 
homogeneoa izan. Apartamentu turistikoetako sarrerak, guztira, % 32,0 jaitsi dira Araban; Bizkaian, 
berriz, % 29,1 igo dira, eta Gipuzkoan % 20,9. Ostatu-gauen kopuruaren hazkundea, bestalde, 
orokorra izan da: % 8,1 Gipuzkoan, % 11,1 Araban eta % 22,8 Bizkaian. 
 
Atzerritar jatorriko sarrerek urtean zehar % 31,5eko igoera izan dute. Euskal AEko apartamentu 
turistikoetan izandako guztizkoaren % 38,9 izan ziren 2024an, 2023an izandako % 35,8aren 
gainetik. 
 
Plazen okupazio mailak ehuneko 2,3 puntutan gainditu du 2023koa; apartamentuen okupazio 
mailak, berriz, 3,6 puntu egin du gora, eta 2024an % 39,4 eta % 65,9 izan dira, hurrenez hurren. 
 
Euskal AEko aterpetxe turistikoei buruzko datuak argitaratu diren lehen urtea igaro da, eta 2024ko 
urteko balantzean honako hau ikusi da: aurreko urtearen aldean % 12,6ko hazkundea izan da 
sarreren kopuruan eta % 12,8koa gaualdien kopuruan, 250.183 sarrera eta 452.561 ostatu-gau izan 
baitira urte osoan. Sarreren urteko igoera % 18,7koa izan da Bizkaian, % 8,3koa Gipuzkoan, eta 
Araban, berriz, % 28,3koa. Ostatu-gauek, bestalde, urte osoan % 19,1 egin dute gora Bizkaian eta 
% 7,3 Gipuzkoan, baina Araban % 24,8 egin dute behera. 

2024ko abendua 
 
Urteko azken hilabetean, hau da, 2024ko abenduan, Euskal AEko landa-ostatuetako sarrerak eta 
gaualdiak aurreko urteko abenduan baino % 21,4 eta % 16,7 txikiagoak izan dira, 9.077 eta 21.410, 
hurrenez hurren. 
 
2024ko abenduan, sarreren % 90,7 eta gaualdien % 86,9 Estatutik etorri dira. 
 
Araban 2.384 sarrera erregistratu dira, aurreko urteko abenduan baino % 26,5 gutxiago; Bizkaian 
2.463 sarrera erregistratu dira, % 23,1eko jaitsierarekin, eta Gipuzkoan aurreko urteko abenduan 
baino % 17,1 gutxiago, 4.230 guztira. 
 
Gaualdietan antzeko portaera izan da. Urte arteko % 4,0ko jaitsieraren ondoren, Bizkaian 6.231 
gaualdira iritsi da, Araban % 16,2koa eta Gipuzkoan % 23,8koa izan da jaitsiera; Araban 5.926 
gaualdi eta Gipuzkoan 9.253. 

Euskal AEko establezimendu mota horretako batez besteko egonaldia 2,36 egunekoa izan da 
abenduan, hau da, 2023ko hilabete berean izandako 2,23 eguneko batez besteko egonaldia baino 
handiagoa. 
 
Plazen eta gelen araberako okupazio-mailak ehuneko 3,6 eta 3,2 puntu jaitsi dira, hurrenez hurren, 
eta % 17,4an kokatu dira, plazen arabera neurtuta, eta % 20,7an gelen arabera neurtuta. 
 
Apartamentu turistikoei dagokienez, 2024ko abenduan sarrerak eta gaualdiak 14.800 eta 54.424 
izan dira, hurrenez hurren. Aurreko urteko abenduaren aldean, sarrerak % 28,3 gehitu dira eta 
gaualdiak % 15,7.  

Euskal AEko apartamentu turistikoetako sarrera guztien % 25,4 eta gaualdi guztien % 29,0 
atzerritarrak izan dira, urte arteko % 45,9ko eta % 20,8ko igoeren ondoren, hurrenez hurren. 
 
Batez besteko egonaldia 3,68 egunekoa izan da 2024ko abenduan, hau da, 2023ko abenduan (4,08 
egun) baino txikiagoa. Lurralde historikoei dagokienez, batez besteko egonaldia 2,36 egunekoa izan 
da Bizkaian, 5,98 egunekoa Gipuzkoan eta 11,49 egunekoa Araban. 
 
Euskal AEko plazen okupazio maila % 32,3koa izan da, eta % 59,8ra iritsi da apartamentuaren 
arabera neurtuta. Horrek ehuneko 0,5 puntuko igoera dakar plazen okupazioaren kasuan, eta 
ehuneko 1,5 puntukoa apartamentuen okupazioaren kasuan. 
 
Aterpetxe turistikoetan, 2024ko abenduan, sarrerak eta gaualdiak 8.240 eta 15.650 izan dira, 
hurrenez hurren. Aurreko urteko abenduaren aldean, kopuru horiek % 7,2ko jaitsiera adierazten dute 
sarreren kasuan eta % 3,4koa gaualdien kasuan. 

Informazio-oharra 
 
Landa Ostatuen ETHren erantzun-tasa % 77,3koa izan da, Apartamentu Turistikoena % 77,1ekoa 
eta % 78,5ekoa Aterpetxe turistikoen kasuan 2024ko abenduan. 
 
Eustatek eskerrak eman dizkie inkesta honetan parte hartu duten establezimendu guztiei egindako 
ahaleginagatik. 
 
 
 Informazio gehiago: 
Eustat - Euskal Estatistika Erakundea / Instituto Vasco de Estadística  
C/ Donostia-San Sebastián, 1  01010 Vitoria-Gasteiz 
Prentsa-zerbitzua: Tlf: 945 01 75 62  


